ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴՀԱՆՈՒՐ ՕԳՏԱԳՈՐԾՄԱՆ ՃԱՆԱՊԱՐՀՆԵՐԻ ԵՎ ԵՐԿԱԹՈՒՂԻՆԵՐԻ ՎՐԱ ԳՏՆՎՈՂ ԿԱՄՐՋԱՅԻՆ ԿԱՌՈՒՑՎԱԾՔՆԵՐԻ ՑԱՆԿԵՐԸ, ԴՐԱՆՑ ՎԵՐԱԿԱՌՈՒՑՄԱՆ (ԿԱՄ ՀԻՄՆԱՆՈՐՈԳՄԱՆ) ԾՐԱԳԻՐԸ ՈՒ ԿԻՐԱՐԿՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ԺԱՄԱՆԱԿԱՑՈՒՅՑԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈՒԼԻՍԻ 2-Ի N 591 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ ԿԱԶՄԱԿԵՐՊՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	1. ՀՀ տարածքային կառավարման և ենթակառուցվածքների նախարարություն
	27.11.2024 թ.

	
	N ԴԽ/30/36896-2024

	1. Նախագծի նախաբանում հղում է տրված «Քաղաքաշինության մասին» օրենքի 10-րդ հոդվածի 1-ին մասի 13-րդ կետին, որի համաձայն՝  հաստատում է շենքերի և շինությունների սեյսմակայունության (երկրաշարժադիմացկունության) բարելավման գործողությունների իրականացման ծրագիրը։ Միաժամանակ, նախագծով հաստատվում է նաև  ՀՀ ընդհանուր օգտագործման ճանապարհների վրա գտնվող կամրջային կառուցվածքների վերակառուցման (վերականգնման) ծրագրի կիրարկումն ապահովող միջոցառումների ժամանակացույցը: Նշվածի վերաբերյալ առաջարկում ենք նախաբանում լրացնել համապատասխան լիազորող նորմը:
	Ընդունվել է։
Կատարվել է համապատասխան փոփոխություն։

	2. Նախագծի 1-ին հավելվածի 22-րդ կետում հստակեցման և հիմնավորման  կարիք ունի որպես միջոցառումների մշակման և իրականացման պատասխանատուներ «վերակառուցման (վերականգնման) ենթակա կամրջային կառուցվածքները սպասարկող կազմակերպություններին» սահմանելու անհրաժեշտությունը։ Նշենք նաև, որ ճանապարհային ոլորտում նմանատիպ գործառույթներ իրականացնող կազմակերպություններ չկան։  
	Ընդունվել է։
Կատարվել է համապատասխան փոփոխություն։

	3. առաջարկում ենք քննարկման առարկա դարձնել Նախագծի 1-ին հավելվածի 23-րդ կետի և 2-րդ հավելվածում ժամանակացույցի 1-ին փուլը 2024 թվականից մեկնարկելը, և հատկապես 1․1 կետի միջոցառումը 2024 թվական թվագրելը՝ հաշվի առնելով ընթացիկ ամսաթիվը: Միաժամանակ, առաջարկում ենք Նախագծի 1-ին հավելվածի 23-25-րդ կետերի և 2-րդ հավելվածով նախատեսված միջոցառումների ժամանակացույցը երկարաձգել 1-ական տարով։ Նշենք նաև, որ ՀՀ տարածքային կառավարման և ենթակառուցվածքների նախարարության 2025-2028թթ․ միջինաժամկետ ծախսային ծրագրի հայտով Նախագծի 2-րդ հավելվածի 1․2, 2․1 և 3․1 միջոցառումների համար ֆինանսական միջոցներ նախատեսված չեն։
	Ընդունվել է։
Միջոցառումների իրականացման համար սահմանված ժամկետներն երկարաձվել են և դրանով պայմանավորված Նախագծում կատարվել են համապատասխան փոփոխություններ։  

	4. Նախագծի 1-ին հավելվածի 23-րդ կետի 3-րդ կետի և 2-րդ հավելվածի 3-րդ միջոցառման շրջանակներում առաջարկվում է ստեղծել տվյալների միասնական տեղեկատվական թվային համակարգ և կամուրջների շահագործման ծրագիր (Bridge Maintenance Management (BIM))։ Նշվածի վերաբերյալ հայտնում ենք, որ «Ավտոմոբիլային ճանապարհների մասին» ՀՀ օրենքի 4-րդ հոդվածի «ժբ» կետի համաձայն՝ ՀՀ կառավարության լիազորած պետական կառավարման մարմինը (ՀՀ տարածքային կառավարման և ենթակառուցվածքների նախարարությունը) իրականացնում է իր տնօրինության տակ գտնվող ավտոմոբիլային ճանապարհների ակտիվների կառավարումը, ճանապարհների տեխնիկական վիճակի գնահատումը, տվյալների հավաքումը (այդ թվում նաև կամուրջների), վերլուծությունը: Նշենք նաև, որ Հյուսիս-հարավ ճանապարհային միջանցքի ներդրումային ծրագրի Տրանշ 4, Սիսիան-Քաջարան ճանապարհահատվածի կառուցման ներդրումային ծրագրի շրջանակներում նախատեսվում է նաև կամուրջների կառավարման համակարգի (Bridge management system (BMS)) մշակման և ներդրման միջոցառման իրականացումը, որի ներդրման ժամկետները դեռևս հստակեցման կարիք ունեն։ Հաշվի առնելով վերոգրյալը՝ առաջարկում ենք  Նախագծից հանել 2-րդ հավելվածի 3-րդ միջոցառումը։
	Չի ընդունվել։
Նախագծով շրջանակներում կամուրջների վերակառուցման (հիմնանորոգման) աշխատանքերի, ինչպես նաև հետագայում դրանց սպասարման արդյունավետությունը և ըստ առաջնահերթության համակարգված իրականացումը պայանավորված է կամրջային կառուցվածքների տեխնիկական վիճակի հետազննման և անձնագրավորման տվյալների միասնական տեղեկատվական թվային հանակարգի ստեղծման և կամուրջների շահագործման ծրագրի (Bridge Maintenance Management (BIM)) ձևավորման միջոցառման կատարմամբ։ 

	5. Առաջարկում ենք Նախագծի 1-ին հավելվածի 27-րդ կետից հանել «և համայնքային», իսկ 2-րդ հավելվածի ամբողջ տեքստից «համայնքային» բառերը՝ հաշվի առնելով, որ համայնքային բյուջեների հաշվին  ՀՀ ընդհանուր օգտագործման ճանապարհները, այդ թվում նաև այդ ճանապարհների վրա գտնվող կամրջային կառուցվածքների վերականգնման համար ֆինանսական միջոցներ չեն կարող նախատեսվել։
	Ընդունվել է։
Կատարվել է համապատասխան փոփոխություններ։

	6. Նախագծի 2-րդ հավելվածում «Ճանապարհային դեպարտամենտ» հիմնադրամ» բառերից հետո լրացնել «(համաձայնությամբ)» բառը։
Կից ներկայացնում ենք նաև ՀՀ մարզպետների աշխատակազմերից ստացված կարծիքները Նախագծի վերաբերյալ։
	Ընդունվել է։
Կատարվել է համապատասխան լրացումներ։

	2. ՀՀ Տավուշի մարզպետարան
	

	
	

	Նախագծի վերաբերյալ ՀՀ Տավուշի մարզպետի աշխատակազմն արտահայտում է դրական դիրքորոշում:
	Ընդունվել է ի գիտություն։

	3. ՀՀ Վայոց ձորի մարզպետարան
	

	
	

	Առաջարկություններ չկան։
	Ընդունվել է ի գիտություն։

	4. ՀՀ Սյունիքի մարզպետարան
	

	
	

	Առաջարկություններ չկան։
	Ընդունվել է ի գիտություն։

	5. ՀՀ Շիրակի մարզպետարան
	

	
	

	Առաջարկություններ չկան։
	Ընդունվել է ի գիտություն։

	6. ՀՀ Կոտայքի մարզպետարան
	

	
	

	Առաջարկություններ չկան։
	Ընդունվել է ի գիտություն։

	7. ՀՀ Լոռու մարզպետարան
	

	
	

	ՀՀ տեղական նշանակության ճանապարհների վրա գտնվող վերակառուցման (վերականգնման) ենթակա կամրջային կառուցվածքների աղյուսակում անհրաժեշտ է իրականացնել հետևյալ փոփոխությունները՝
1.  Տ-5-84 (Մ-6) - Սանահին կայարան տեղական /մարզային/ նշանակության ավտոմոբիլային ճանապարհի կմ0+700 գտնվող փլուզված կամրջի տեղում 2024 թվականին կառուցվել է մետաղական հավաքովի կամուրջ՝ 35 տ կրողունակությամբ։
2. Տ-5-14, (Մ-6) Ախթալա-Շամլուղ տեղական /մարզային/ նշանակության ավտոմոբիլային ճանապարհի կմ0+005 հատվածում գտնվող փլուզված կամուրջը անհրաժեշտ է տեղադրել Տ-5-13, Ախթալա (Տ-5-14)-Մեծ Այրում-Ճոճկան-Քարկոփ-(Մ6) Ախթալա-Շամլուղ տեղական /մարզային/ նշանակության ավտոմոբիլային ճանապարհի կմ0+005 հատվածում 48 մ թռիչքով, 6մ լայնությամբ (կառուցվել է ժամանակավոր մետաղական հիմնակմախքով կամուրջ՝ 50 տ կրողունակությամբ )։
	Ընդունվել է։
Կատարվել է համապատասխան փոփոխություններ։

	8. ՀՀ Գեղարքունիքի մարզպետարան
	

	
	

	Առաջարկություններ չկան։
	Ընդունվել է ի գիտություն։

	9. ՀՀ Արմավիրի մարզպետարան
	

	
	

	Դիտողություններ և առաջարկություններ չկան։
	Ընդունվել է ի գիտություն։

	10. ՀՀ Արարատի մարզպետարան
	

	
	

	Դիտողություններ և առաջարկություններ չկան։
	Ընդունվել է ի գիտություն։

	11. ՀՀ Արագածոտնի մարզպետարան
	

	
	

	Առաջարկություններ չկան։
	Ընդունվել է ի գիտություն։

	12. ՀՀ շրջակա միջավայրի նախարարություն
	24.10.2024 թ.

	
	N 1/04.8/11583-2024

	Դիտողություններ և առաջարկություններ չկան
	Ընդունվել է ի գիտություն

	13. ՀՀ աշխատանքի և սոցիալական հարցերի նախարարություն
	16.10.2024 թ.

	
	N ՆՄ//32167-2024

	Դիտողություններ և առաջարկություններ չկան
	Ընդունվել է ի գիտություն

	14. ՀՀ կրթության, գիտության, մշակույթի և սպորտի նախարարություն
	17.10.2024 թ.

	
	N 01/20.1/32195-2024

	Նախագծի վերաբերյալ կարծիք հայտնելու համար անհրաժեշտ է ՀՀ կրթության, գիտության, մշակույթի և սպորտի նախարարություն տրամադրել տեղեկատվություն կամրջային կառուցվածքների պատմության և մշակույթի անշարժ հուշարձանների պետական ցուցակում ընդգրկված լինելու վերաբերյալ կամ ներկայացնել տեղադիրքերը` վերոնշյալ հանգամանքը պարզելու համար: 
	Ընդունվել է մասնակի։
Նախագծում կատարվել է լրացում, որի համաձայն պատմության և մշակույթի անշարժ հուշարձան հանդիսացող կամրջային կառուցվածքների վերակառուցման (հիմնանորոգման) աշխատանքերը պետք է իրականացնել ՀՀ կառավարության 2002 թվականի ապրիլի 20-ի N 438 որոշմամբ հաստատված կարգով (կետ 17)։ 

	15. ՀՀ առողջապահության նախարարություն
	17.10.2024 թ.

	
	N ԱԱ//30963-2024

	Դիտողություններ և առաջարկություններ չկան
	Ընդունվել է ի գիտություն

	16. ՀՀ ներքին գործերի նախարարություն
	18.10.2024թ

	
	N 43/6/189883-24

	Դիտողություններ և առաջարկություններ չկան
	Ընդունվել է ի գիտություն

	17. ՀՀ բարձր տեխնոլոգիական արդյունաբերության նախարարություն
	15.10.2024թ

	
	01/11.1/8677-2024

	Դիտողություններ և առաջարկություններ չկան
	Ընդունվել է ի գիտություն

	18. ՀՀ էկոնոմիկայի նախարարություն
	17.10.2024թ

	
	N 01/21054-2024

	Դիտողություններ և առաջարկություններ չկան
	Ընդունվել է ի գիտություն

	19. ՀՀ քաղաքաշինության, տեխնիկական և հրդեհային անվտանգության տեսչական մարմին
	14.10.2024 թ.

	
	N ՔՏՄ/11.03/30527-24

	Դիտողություններ և առաջարկություններ չկան
	Ընդունվել է ի գիտություն

	20. Երևանի քաղաքապետարան
	01.11.2024թ

	
	N 01/171361-24

	1. Նախագծով առաջարկվում է հաստատել Հայաստանի Հանրապետության ընդհանուր օգտագործման ճանապարհների վրա գտնվող կամրջային կառուցվածքների վերակառուցման (վերականգնման) ծրագիրը և այդ ծրագրի կիրարկումն ապահովող միջոցառումների ժամանակացույցը, մինչդեռ Նախագծի նախաբանում նշված «Քաղաքաշինության մասին» օրենքի 10-րդ հոդվածի 1-ին մասի 13-րդ կետի համաձայն՝ ՀՀ կառավարությունը քաղաքաշինության բնագավառում հաստատում է շենքերի և շինությունների սեյսմակայունության (երկրաշարժադիմացկունության) բարելավման գործողությունների իրականացման ծրագիրը:
        Այս առումով հիմք ընդունելով Հայաստանի Հանրապետության Սահմանադրության 6-րդ հոդվածի պահանջները և նկատի ունենալով «Նորմատիվ իրավական ակտերի մասին» օրենքի 13-րդ հոդվածի կարգավորումները՝ հայտնում ենք, որ Նախագծով առաջարկվող կարգավորումներն անհրաժեշտ է դիտարկել Նախագծի նախաբանում նշված լիազորող նորմի բովանդակության շրջանակներում: 
	Ընդունվել է։
Կատարվել է համապատասխան փոփոխություն։

	2.  Միևնույն ժամանակ, հայտնում ենք, որ Նախագծի վերաբերյալ այլ դիտողություններ և առաջարկություններ չունենք:  
	Ընդունվել է ի գիտություն։

	21. ՀՀ կադաստրի կոմիտե
	17.10.2024 թ.

	
	N ՍԹ/17226-2024

	Դիտողություններ և առաջարկություններ չկան
	Ընդունվել է ի գիտություն

	22. Ճարտարապետության և շինարարության Հայաստանի ազգային համալսարան
	06.11.2024թ.

	
	N Ե/1288-24 

	1. Նախատեսվող ծրագրի մեջ ընդգրկել երկաթուղային կամուրջներ։ 
	Ընդունվել է։
Կատարվել է համապատասխան լրացումներ։

	2. Նախատեսվող ծրագրի մեջ ընդգրկել բնակավայրերում գոյություն ունեցող կամուրջներ (բացի Երևան քաղաքից, որը մշակում է իր ծրագիրը քաղաքում գոյություն ունեցող կամուրջների հետազննման և անձնագրավորման համար)։ 
	Ընդունվել է։
Կատարվել է համապատասխան լրացումներ։


	3. Ծրագրում "վերակառուցում (վերականգում)" բառակապակցության փոխարեն կիրառել "վերակառուցում (հիմնանորոգում)" բառակապակցությունը։ 
	Ընդունվել է։
Կատարվել է համապատասխան փոփոխություն։

	4. Ծրագրի 5-րդ կետի առաջին նախադասությունը շարադրել հետևյալ ձևով․ "Մշակվել և գործողության մեջ են դրվել մի շարք հանրապետական շինարարական նորմեր, ազգային ստանդարտներ և այլ նորմատիվ փաստաթղթեր, որոնցով ներկայումս կանոնակարգվում է կամրջային կառուցվածքների նախագծման և հիմնանորոգման գործընթացը։ 
	Ընդունվել է։
Կատարվել է համապատասխան փոփոխություն։

	5. Ծրագրի 9-րդ կետում պետք է ճշտել կամուրջների քանակը։ Նշված է 375 հատ ավտոճանապարհային կամուրջ, առաջարկում ենք լրացնել՝ հաշվի առնելով երկաթուղային, տեղական ճանապարհների վրա ու բնակավայրերում գոյություն ունեցող կամուրջները։
	Ընդունվել է։
Կատարվել է համապատասխան լրացումներ։

	6. Ծրագրի 9-րդ կետի 1-ին ենթակետը շարադրել հետևյալ ձևով․ "երթևեկելի մասի հիդրոմեկուսիչ ու ծածկութային շերտերի, դեֆորմացիոն կարանների համատարած քայքայման պատճառով մթնոլորտային ջրերի անարգել թափանցումը երկաթբետոնե կրող կոնստրուկցիաների մեջ, առաջացնելով բետոնի քայքայում, աշխատող ամրանի և մետաղյա տարրերի կոռոզիա։ 
	Ընդունվել է։
Կատարվել է համապատասխան փոփոխություն։

	7. Ծրագրի 9-րդ կետի 2-րդ ենթակետը շարադրել հետևյալ ձևով․ "մետաղական կամուրջներում տարիներ շարունակ քայքայվել են պողպատի պաշտպանիչ հակակոռոզիոն ներկի շերտերը, որի հետևանքով կոնստրուկցիաների տարրերը, դրանց հեղույսային, գամային ու եռքային միացումները ենթարկվել են կոռոզիայի, մասնավորապես հին կամուրջներում զարգանում է հոգնացություն: 
	Ընդունվել է։
Կատարվել է համապատասխան փոփոխություն։

	8. Ծրագրի 10-րդ կետում երկրորդ նախադասությունը շարադրել հետևյալ ձևով․ "Դրանց նախագծային սեյսմակայունությունը, համաձայն տարբեր ժամանակահատվածներում սեյսմակայուն (երկրաշարժադիմացկուն) շինարարության ընդունված նորմերի պահանջների, նախատեսված է եղել 6, 7 և 8 բալ (ըստ ուժգնության գնահատման MSK-64 սանդղակի): 
	Ընդունվել է։
Կատարվել է համապատասխան փոփոխություն։

	9. Ծրագրի 15-րդ կետը շարադրել հետևյալ ձևով․ "Կամրջային կառուցվածքների շահագործման ընթացքում պլանային դիտարկումներ չիրականացնելու կամ նրանց թերի իրականացնելու արդյունքում դրանք դարձել են վերակառուցման (հիմնանորոգման) ենթակա՝ վտանգելով բնակչության անվտանգությունը"։ 

	Ընդունվել է։
Կատարվել է համապատասխան փոփոխություն։

	10. Ծրագրի 22-րդ կետը շարադրել հետևյալ ձևով․ "Միջոցառումների մշակման և իրականացման պատասխանատուն է՝ ՀՀ Տարածքային կառավարման և ենթակառուցվածքների նախարարությունը"։ 

	Ընդունվել է մասնակի։
Գործող օրենսդրության համաձայն Նախագծով նախատեսված որոշ միջոցառումների (նորմատիվատեխնիկական փաստաթղթերի մշակման) մասով պատասխանատու մարմին է հանդիսանում                                ՀՀ քաղաքաշինության կոմիտեն։ 

	11. Ծրագրի 23-րդ կետի 4-րդ ենթակետը շարադրել հետևյալ ձևով․ "ավտոճանապարհային կամուրջների ոչ նախալարված և նախալարված երկաթբետոնե ու պողպատերկաթբետոնե հեծաններով թռիչքային կառուցվածքների նոր ժամանակակից տիպային նախագծերի մշակում"։ 

	Ընդունվել է։
Կատարվել է համապատասխան փոփոխություն։

	12. Ծրագրի 23-րդ կետում ներառել լրացուցիչ ենթակետ․ "Մեծ և ռազմավարական նշանակություն ունեցող կամուրջների համար մշակել և ներդնել ժամանակակից մշտադիտարկման համակարգեր"։ 
	Ընդունվել է։
Կատարվել է համապատասխան լրացումներ։

	13. Ծրագրի կետ 23-րդ կետը ավելացնել 9-րդ ենթակետով․ "շինարարության տարեթիվ"։ 
	Ընդունվել է։
Կատարվել է համապատասխան լրացումներ։

	14. Ծրագրի "Ժամանակացույց" բաժնում 2026 թվականի ժամանակաշրջանում ներառել մշտադիտարկման համակարգի ներդրման սկիզբը։ 
	Ընդունվել է։
Կատարվել է համապատասխան փոփոխություն։

	15. Ծրագրի "Ժամանակացույց" բաժնում հաշվի առնել մեր համալսարանի կողմից առաջարկված նոր նորմատիվային փաստաթղթերի մշակման ժամանակացույցը, ինչպես նաև "Կամուրջշին" փակ բաժնետիրական ընկերությունից ստացված առաջարկները։ 
	Ընդունվել է։
Կատարվել է համապատասխան լրացումներ։

	23. «Ճանապարհային դեպարտամենտ» հիմնադրամ
	17.10.2024 թ.

	
	NՃԴ/01/07/3459-2024

	Առաջարկվում է երկարացնել Նախագծի միջոցառումների ժամանակացույցը 1-ական տարով։ Ինչպես նաև առաջարկում ենք մինչև 2020-2024 թվականներին վերանորոգված և/կամ հիմնանորոգված կամ 2024 թվականին վերանորոգման և/կամ հիմնանորոգման ընթացքում գտնվող կամուրջները հանել Նախագծից: Նշված սկզբունքով վերանայված Նախագիծը կցվում է:
	Ընդունվել է մասնակի։
 Նախագծի շրջանակներում դիտարկվում են                             ՀՀ տարածքում առկա բոլոր կամրջային կառուցվածքները։ Որոնց տեխնիկական վիճակի հետազննության արդյունքների համաձայն փուլային սկզբունքով պետք է իրականացվեն դրանց վերակառուցման նվազագույն մակարդակն ապահովող միջոցառումներ։
Ինչ վերաբերում է միջոցառումների ժամկետների երկարաձգմանը, ապա դրանց իրականացման համար սահմանված ժամկետներն երկարաձվել են և դրանով պայմանավորված նախագծում կատարվել են համապատասխան փոփոխություններ։  






